
flurescha vinavon sco entochen dacheu vegn el a
purtar buns fretgs.»

Quei vegli Dieus!
Per I’ academia rom. il «curtin»:
Benedetg Giger, stud.

Radunonza populara della Romania
a Rueun, ils 26 d’ uost 1923.

Sin in sulom de veglia ed originala cultura re-
tica, en quei vitg sursilvan de vaglia cun siu pie-
vel de vaglia, co dueva la fiasta buca reussir, ina
fiasta dedicada specialmein al «Moviment romontsch»
(referat de Dr. R. Vieli)! La «Gas. Rom.» ha pur-
tau in extendiu rapport sur della radunonza ed igl
entir stupent referat. Prof. Dr. Twuor, nunstun-
clenteivel defensur e promotur de quei moviment,
ha en favur de quei impurtont moviment patriotic
mussau, ch’ils subsidis cantonals e federals deian
buca vegnir reduci, na, manteni sco in act buca
de grazia, mobein de giustia e de sentiment pa-
triotic. Plaids serius e historics de giuvens e vegls,
cant e musica han dau in agen ornament alla ra-
dunonza, la quala ei stada in mussament, ch’il
pievel vesi sia «Romania» pli bugen ual amiez il
pievel sez che mo en ina stiva academica! Suen-
ter il solemn Requiem dil gliendisdis ha rev. prof.
Aug. Giger sin senteri renovau 1 engrazieivla re-
gurdientscha dils morts ch’ ein passai ord la Roma-
nia tier I’ armada celestiala. Als morts il ruaus, als
vivs ils quitaus!

Tier las fractandas ha la «Romania» concludiu
ina contribuziun per il liug commemorativ sper igl

~ischi a Trun, essend che la Romania ha era de dir
in plaid ariguard las tablas commemorativas, sco
quei secapescha.

Las elecziuns han constituiu il comite: Presi-
dent: Rud. de Toggenburg; vicepresident: Augustin
Cahannes; actuar: G. B. Berther; sco assistents:
ils dus commembers hon. Dr. Berther, Disla, Dr.
Sonder, Salux.

Nies poet dellas «Historias dil Munt S. Gieri»,
Sur Florin Camathias ha giu la buontad de menar
enzaconts amitgs sil Munt S. Gieri.

